
Ketapele

Ka nako e telele, go nnile le go sa tlhaloganyane magareng ga ditsala tsa go
tswa mafatsheng a sele, lebaka e le gore ga go bonolo go ithuta puo ya SetShaena. Mo
thanoding e re kgaogantse mafoko a Setshaena ka dikgang kgolo ka tsela e e supang
kamano ya bokao le go tshwantsha mafoko ka ditshwantsho tse di lekaneng ka tshepo
ya go thusa baithuti go fitlhelela maikaelelo a bone ka tsela e e bonolo, ga mmogo le go
tlamela tharabologo e e tlhaloganyesegang ya go tlosa kakanyo ya gore SetShaena se
thata.

Thanodi e na le dikgang kgolo tse 15, mme mo tlase ga dikgang kgolo go na
le ditlhogo tse 142, tse di akaretsang mafoko a a dirisitsweng kgapetsakgapetsa a le
bokana ka 4200. Dikgang kgolo, tse di akaretsang karolo nngwe le nngwe ya botshelo
jwa letsatsi le letsatsi, di tlhotlhomisiwa go ya ka Kharikhulamo ya Boditshabatshaba
ya Thuto ya Puo ya Setshaena e leng International Curriculum for Chinese Language
Education e e ntshitsweng ke Diofisikgolo tsa Setheo tsa Confucius Institute
Headquarters (Hanban). Mo setlhogong sengwe le sengwe, go tshwantshiwa maemo
a mmatota ka dikerafo tse dikgolo tsa data kgotsa motseletsele wa ditshwantsho tse
dinnye, tse di neelang baithuti tShono ya go tlhaloganya bokao jwa mafoko ka tsela
e e itumedisang le e e bonolo mo nakong e khutshwanyane. Tlhopho ya mafoko e
beile kgatelelo ka bobedi mo go tlhageleleng kgapetsakgapetsa ga mafoko le mo
go dirisegeng bonolo ga one, mo go rayang maduo a dipalopalo tsa go tlhagelela
kgapetsakgapetsa ga mafoko mo bobegakgannyeng jwa SetShaena le dimatheriale tsa
thuto tsa SetShaena mo mafatsheng a a golaganeng le yone. Go tlaleletsa maina, madiri
le matlhaodi, thanodi e akaretsa gape le selekano se se lekaneng sa dikarolwana tsa
seele go tlhofofaletsa baithuti go tlhaloganya kopanyo ya mafoko.

Thanodi e na le dikarolo tse pedi tsa botlhokwa. Ya ntlha ke gore dikwalwa tsa
mafoko mo thanoding di tlhagisa ditso tse di fetang se le sengwe fela. Di gatelela
ntlha ya dikarolwana tsa setso sa SetShaena e bile go ntse go le jalo di akanyetsa
mefutafuta ya ditso. Ka thanodi e, baithuti ga ba oketse fela go tlhaloganya ga bone ka
ga setso sa SetShaena, le go tokafatsa le SetShaena sa bone, mme ba kgona gape go
tihalosa tiragalo mo ditsong tse dingwe ka go dirisa mafoko le dikarolwana tsa seele mo
thanoding e. Karolo e nngwe ke gore e akanyetsa dikarolwana ka bobedi tsa setso le tsa
sejwalejwale tsa China. Thanodi e itsise setso ka go amanya ditthogo mme ka nako e
le nngwe di lomaganngwa le botshelo jwa segompieno jwa SetShaena, mo go neelang
baithuti tebo ya dintlha tsotlhe tsa botshelo mo China.

Sekwalwa sengwe le sengwe mo thanoding e se na le ditlhaka tse di
nolofaditsweng tsa SetShaena, pinyin le thanolo ya Setswana. Ditshwantsho di tshwailwe
ka dipalo tse di tshwanang tsa sekwalwa sengwe le sengwe se se tsamaisanang le
palo eo. Re tsaya pinyin mo kgatisong ya bo7 ya Contemporary Chinese Dictionary le
Xinhua Spelling Dictionary jaaka puo e e tlhomamisitsweng ya pinyin mo thanoding e.
Mo mafokong a tlaleletso go na le ditshupane ka SetsShaena le Setswana ka go latelana,
mme mo tshupaneng ya SetShaena, go kailwe ka tsela e e kgethegileng ditlhaka tse di
tsamaelanang tsa setso tsa SetShaena. _

Confucius Institute Headquarters (Hanban) e neetse tshegetso e e tseneletseng
le kaelo e e nang le dintlha ka botlalo ka nako ya go kwala thanodi e. Go ntse go le jalo,
re amogetse gape le dikgakololo tse di siameng tota go tswa mo go baitseanape ba le
bantsi ba fa gae le ba mafatshe a sele, batswakwa ba ba dirang mo China le baithuti ba
ba tswang kwa mafatsheng a sele. Re itumelela seo tota e bile re lebogela thuso nngwe
le nngwe e re e amogetseng.

Kakgelo ka Mookamedi

